
ԱՐՄԱՆ ԱԱՀԱԿՅԱՆ 
ՀՀ ԳԱՄ ՊԻ 

ՄԱԼԱԹԻԱՅԻ ԳԱՎԱՌԻ ՀԱՅ ԱԶԳԱԲՆԱԿՉՈՒԹՅԱՆ ԹՎԱՔԱՆԱԿԸ 
XIX դ. ՎԵՐՏԻՆ - XX դ. ՍԿԶԲԻՆ 

Մալաթիայի գավառը գտնվում է Փոքր Հայքի հարավում, Եփրատ 
գետի աջակողմյան Մելաս վտակի ավազանում: Մալաթիայի գավառը 
ունեցել է հարուստ պատմական անցյալ, այն 1178-1315 թթ. ընթաց-
քում գտնվել է սելջուկ-թուրքերի, 1315 -1516 թթ. ընթացքում թուրքմե-
նական ցեղերի իշխանության տակ: 1516 թ. այն հայտնվել Է Օսմանյան 
թուրքերի տիրապետության ներքո, որոնք Էլ այն դարձրել են Սեբւսս-
տիայի էյալեթի մասը: Մալաթիայի գավառը երբեք հաստատուն վի-
ճակ չի ունեցել և շարունակ փոփոխությունների Է ենթարկվել: Նահան-
գի թե՛ քաղաքական վիճակը, թե' բնակչության ազգային կազմը ան-
ընդհատ փոփոխվել Է գտնվելով պատմական տարբեր երկրամասերի 
հարևանությամբ և մեջտեղում՝ Մալաթիան հաճախ կցվում Էր այս կամ 
այն նահանգին: 1870-ական թթ. այն մտցվել Է Խարբերդի (Մամուրեթ-
ուլ-Ազիզ) նահանգի մեջ: XIX-րդ դ. վերջին Մալաթիայի գավառը բա-
ժանվում Էր 5 գավառակների՝ Մալաթիա, Աքչաթաղ, Հիսնի Մանսուր, 
Քյախտե և Պեհեսնի1: Գավառը վերոհիշյալ վարչական բաժանումը 
պահպանեց նաև XX դ. սկզբին, որի մասին Է վկայում 1914-1915 թթ. 
թուրքական պաշտոնական վիճակագրությունը2: 

Մալաթիայի գավառակը տարածվում Էր գավառի կենտրոնական և 
հյուսիսային հատվածներում: Մալաթիայի գավառակը հարավից սահ-
մանակից Էր Հիսնի Աանսուրին, հյուսիսից՝ Արաբկիրի գավառակին, 
արևելքից՝ Եփրատ գետին, արևմուտքից՝ Կիլիկիային: Մալաթիայի գա-
վառակի կենտրոնը համարվում էր Մալաթիա (Մելիտենե) քաղաքը: 

՚ Հայաստանի ազգային արխիվ, ֆ. 476, ց. 1, գ. 806, թ.14, շրջ (այսուհետև՝ 
ՀԱԱ) տե՛ս նույնը ՀԱԱ ֆ. 476, ց.1 գ. 140, թ. 9, շրջ., Ալպոյաճեան Ա., Պատ-
մութիւն Մալաթիոյ Հայոց, Պեյրութ 1961, Էջ 461, Гиппиус А., Статичиские 
таблицы вилайетов Турецкой империи ближашцих к Закавказью, Тиф-
лис, 1889, с. 5. 
2 Justin Mac Carthy, The Arab World, Turkey, and the Balkans (1878-1914), A 
Handbook ofHistorical Statics, Boston, 1982, p. 76. 

Մինչև XII-XIII դդ. Մալաթիա քաղաքում բնակչության մեջ գերակշիռ 
թիվ են կազմել հայերը: Հայերից հետո իրենց թվաքանակով երկրորդը 
հույներն էին3: Հետագայում քաղաքում աստիճանաբար բնակություն 
են հաստատել նաև թուրքերը, քրդերը, ասորիները և այլ էթնիկ տար-
րեր: Մալաթիա քաղաքի և այլ հայաբնակ քաղաքների ու գյուղերի հայ 
բնակչության մի զգալի հատված XIX դ. ընթացքում թուրքական կառա-
վարության ճնշումների տակ ընդունեցին մահմեդականություն: Բայց, 
այդուհանդերձ, XIX դ. երկրորդ կեսին Մալաթիա քաղաքում հայերը 
բավականաչափ թիվ էին կազմում: 1878 թ. Մալաթիա քաղաքում հայ 
տների թիվը հասել էր 1200-ի, 7830 շունչ, 357 շունչ կաթոլիկ հայ4: 
Պետք է նշել, որ հայերի մեջ մեծ թիվ էին կազմում նաև բողոքականնե-
րը. որոնք Մալաթիա էին ոտք դրել 1860-ական թթ.5: Արդեն 1870-ական 
թթ. սկզբին նրանց թիվը Մալաթիա քաղաքում հասնում էր 65 տան6: 

Մահմեդական ազգաբնակչության մասին խոսելիս, պետք է նշել, 
որ նրա կազմի մեջ մտնում էին թուրքերը, քրդերը, կզլբաշները: Քուրդ 
ազգաբնակչության մի զգալի մասը իսլամացած հայեր էին, որոնք 
այնուամենայնիվ, պահում էին իրենց ազգային ավանդույթները7: Ցա-
վոք, հայ բնակչության արտագաղթը, հալածանքները ու կոտորածները 
ինչպես նաև ավերիչ երկրաշարժը խաթարեցին ժողովրդագրական 
պատկերը Մալաթիա քաղաքում: 1888 թ. տեղի ունեցավ Մալաթիայի 
ազգաբնակչության առաջին արտագաղթը դեպի ԱՄՆ8: 1889 թ. նոյեմ-
բերի 8-ին, 1890 թ. հոկտեմբերի 24-ին թուրք հրոսակները ներխուժել 

3 ՀԱՍ, ֆ. 476, ց. 1, զ. 804, թ.11 շրշ.: 
4 « Ծ. Չարենցի անվան գրականության և արվեստի թանգարանի արխիվ, 
Թորոս Ագատյան ֆ., բաժին 3., գ. 47., թ. 7 (այսուհետև՝ ԳԱԹ): 
5 Մէլիտինէցի Գէորգ Նախճիրնէր (1915-1918), Պոստոն 1929, էջ 47: 
6 Փայւսսսան Ս., Ամերիկյան բողոքական միսիոներների գործունեությունն 
Արևմտյան Հայաստանում 19 դ-ի սկզբին մինչև 1880-ական թվակսւների կեսե-
րը, ատենախոսություն պատմական գիտությունների թեկնածուի գիտական 
աստիճանի համար, էջ 97: 
7 Ալպոյաճեւսն Ա„ նշվ., աշխ., էջ 460: 
* ԱՄՆ գաղթող հայ ընտանիքների թվում էին Սյուրճյանները, Եղիկյանները, 
Բաղդոյանները, Մուրադյանները, Պոնճաքլյանները, Նանիկյանները, Գա-
րողսանները, Թայանները, Փափազյանները, էմինյանները և ուրիշներ., Մէլի-
տինէցի Գէորգ, նշվ., աշխ., էջ 72-73: 

են Մալաթիայի հայկական թաղամասերը, կողոպտել, ապա կրակի 
մատնել հայերի խանութներն ու տները9: 1895 թ. հոկտեմբերի 20-ին -
մզկիթներում կոչեր են հնչեցվել հայերի հետ հաշվեհարդար տեսնելու 
մասին: Պետք է նշել, որ թեև ուժերը խիստ անհավասար Էին, բայց հա-
յերը կազմակերպեցին դիմադրություն, որի շնորհիվ զոհերը եղան մի 
քանի անգամ ավելի քիչ: Ականատեսների վկայությամբ միայն Մալա-
թիա քաղաքում 1895 թ. ջարդերին զոհ գնաց 650-800 հայ մարդ10: Այս 
ամենին պետք է ավելացնել նաև 1893 թ. Մալաթիա քաղաքում տեղի 
ունեցած սոսկալի երկրաշարժը, որը խլեց բազում հայ մարդկանց 
կյանքեր: Այս կոտորածի հետևանքով եղել են տներ, որ զոհերի թիվը 
հասել Է 7 հոգու, նույնիսկ եղել են տներ, ուր ինչպես վկայում Է Ա. Ալ-
պոյաճյանը «լացոխ անքամ չէր մնացէլ»11: ժողովրդագրական տեղա-
շարժերը քաղաքում իրենց տեղը գտան նաև XX դ. աոաջին տասնամ-
յակին, որոնք բերեցին էթնոնկարագրի փոփոխության: Երիտթուրքերի 
կողմից սահմանադրության հռչակումից հետո մինչև 1912 թ. Մալա-
թիայի հայ երիտասարդներից 3500 հոգի մեկնում են ԱՄՆ12: XX դ. 
սկզբիս, այս ամենով հանդերձ հայ բնակչությունը զգալի թիվ էր կազ-
մում: Ըստ Քեմալ Քարպատի, որը իր աշխատության մեջ օգտվելով 
1906-1907 թթ. թուրքական պաշտոնական վիճակագրությունից հայերի 
համար հետևյալ թվերն է ցույց տալի. 4 760 շունչ արական սեռ, 5 055՝ 
իգական, 751՝ հայ կաթոլիկ արական սեռի, 751՝ իգական սեռի, բողո-
քական 340 արական սեռի, իգական՝ 344, հռոմեադավան 67 արական 
սեռի, 81՝ իգական13: Աակայն, այս տվյալները հեռու են ճշմարտացի 
լինելուց, քանի որ արդեն 1914 թ., ըստ հայկական աղբյուրների, հայ 
բնակչությունը Մալաթիա քաղաքում կազմում էր 15-20 հազար շունչ: 
Դրանց ից որոշ աղբյուրներ և դրանց հիման վրա կազմված պետական 

9 Հայկական հարց հանրագիտարան, Երևան, 1996, Էջ 293: 
10 ՄԷլիտինԷցի Գէորգ նշվ., աշխ, Էջ 73: 
" Աւպոյաճեան Ա., նշվ., աշխ., էջ 439: 
12 ՄԷլիտինԷցի Գէորգ նշվ., աշխ., էջ 73: 
13 Kema! H. Karapat, Ottoman popu!ation 1830-1914. Demographic and Social 
Characteristic, Paris, 1985 ,p. 160. 

փաստաթուղթ, գտնում են, որ 1914 թ. դրությամբ Մալաթիա քաղաքը 
ուներ 35-40 հազար բնակիչ, որից 15 հազարը՝ հայեր էին14: 

Աակայն մենք ավելի հակված ենք այն տեսակետի, ըստ որի 1914 
թ. Մալաթիայի հայությունը հաշվվում էր 2400-2500 տուն, 20600 
շունչ15, քանի որ անծերի միջին մեծությունը յուրաքանչյուր տան մեջ 
կազմում էր 8 շունչ, որը ընդունելի է նաև մեզ համար: Նաև չմոռանանք 
այն հանգամանքը, որ, հեղինակը իր նյութերը քաղել է ականատեսնե-
րից: 

Մալաթիա քաղաքի արևելյան հատվածում գտնվում է էսկի Շեհիր 
(Հին Մելիտենե) հին քաղաքը, ուր 1914 թ. վիճակով բնակվում էին 200 
տուն, 1400 շունչ հայ բնակչություն16: 

Ցավոք 1895-1896 թթ. կոտորածները լրջորեն ազդել էին գավա-
ռակի հայերի դիմանկարի վրա, քանի որ բազմաթիվ հայաբնակ գյու-
ղերից 1914 թ. հայաբնակ էին մնացել ընդամենը 2 գյուղ: Դրանք էին 
Մալաթիա գյուղախմբի կազմում գտնվող Օրտուզ և Չերմեք գյուղերը, 
որոնք գտնվում էին Մալաթիա քաղաքի հյուսիս-արևելյան մասում: 

Օրտուզ գյուղը 1895 թ. ուներ 40 տան չափ հայ բնակչություն17: Ա-
յդ թվականի կոտորածի հետևանքով գյուղի հայ բնակիչներից շատե-
րը մահացան, ոմանք էլ փոխադրվեցին Մալաթիա քաղաք: Այդ էր 
պատճառը, որ մինչև 1914 -1915 թթ. հայ բնակչության մեծ աճ այս 
գյուղում չէր գրանցվել, և ճշմարտացի պետք է անվանել այն փաստը, 
ըստ որի նշված ժամանակամիջոցում հայերի թիվը կազմում էր 50 
տուն, 400 շունչ18: Իսկ Չերմեք գյուղը նույն ժամանակ ուներ 8 տուն, 6-
7 շունչ հայ բնակչություն19: 

14 Kevorkian Raymond H., Paboudjian Paul В., Les Armeniens dans l'empire ottoman la 
veille du Genocide, Paris, 1992. p. 389, տե՛ս նույնը Գաբիկեան Կ„ Եղեռնապա-
տում փոքուն Հայոց և Նորին մէծի մայրաքաղաքին Սեբաստիո, Պոսթըն, 1924, 
էջ 225, Արզումանյան Մ., Հայաստան 1914-1917, Երևան, 1969, էջ 419, ՀԱՍ, 
ֆ. 476, ց. 1, զ. 804, թ. 14: 
,Տ Մէփւոինէցի Գէորգ նշվ., աշխ., էջ 61: 
16 Kevorkian Raymond H., նշվ. աշխ., էջ 390: 
17 Ալպոյաճեան Ա., նշվ., աշխ., էջ 467-468: 
18 Kevorkian Raymond H., նշվ. աշխ., էջ 390: 
19 Նույն տեղում: 

Այսպիսով, Մալաթիա գավառակը XIX դ. վերջին և XX դ. սկզբին 
իրենից ներկայացնում էր հայաշատ մի գավառակ, որի կենտրոն Մա-
լաթիա քաղաքում 1914 թ. դրությամբ բնակվում էր 20 600 շունչ հայ 
բնակչություն, իսկ ողջ գավառակում՝ 22 467 շունչ: 

Աքչաթաղը Մալաթիա գավառի հյուսիս արևմտյան գավառակն էր 
նշված ժամանակահատվածում, որը արևելքից և հարավից սահմա-
նակից էր Մալաթիա գավառակին, իսկ արևմուտքից և հյուսիսից՛ Տիվ-
րիկի և Տւսրենւոեի (Սեբաստիայի նահանգ - Ա. Ս.) գավառակներին: 
Գավառակի կենտրոնը Մրղա (Արկա) ավան էր: Այստեղ 1914 -1915 թթ. 
միջոցում պատսպարել էր քրդական ազգաբնակչության մի ստվար 
հատված և մոտ 20 տուն հայ բնակչություն20, և եթե յուրաքանչյուր 
տան համար անդամների միջին մեծությունը ընդունենք 8 շունչ, ապա 
ստացվում է, որ այստեղ բնակվում էին 160 շունչ հայ բնակչություն: 
Քրդերի մասին խոսելիս պետք է նշել, որ Աքչաթաղի քրդերը իսլամա-
ցած հայեր էին21: Հայերը գավառակում բնակվում էին Հեքիմխան կոչ-
վող հայկական գյուղախմբում, որը գտնվում էր Մալաթիայից Աեբաս-
տիա տանող ճանապարհին: Գյուղախմբի կենտրոնը Հեքիմխան կոչ-
վող մեծ գյուղաքաղաքն էր: Հայերը այստեղ ներգաղթել էին XVIII դ. 
Երզնկայից, Մուշովկա և Անսուր գյուղերից և այլ բնակավայրերից: 

1878 թ. Հեքիմխանում բնակվող հայերի թիվը հասնում էր 40 տան, 
228 շնչի22: 1895 թ. սկսված համիդեական կոտորածի սպառնալիքի 
տակ Հեքիմխանի հայ բնակչությունը ընդունեց մահմեդականութ-
յուն23: Սակայն, արդեն 1897 թ. կաթոլիկ եկեղեցին իր պաշտպանութ-
յան տակ վերցրեց Հեքիմխանի հայերին և նրանք ընդունեցին կաթոլի-
կություն24: 

20 Նույն տեղում, էջ 391, տե՛ս նույնը Աղեքսանդրեան Ա.. Պատմութիւն ակա-
նավոր քաղաքին Սեբաստիոյ և սահմանաց նոր կամ արքեպիսկոպոսութեան 
նորին, Վենետիկ, 1911, էջ 392: 
21 Ալպոյաճեւսն Ա., նշվ., աշխ., էջ 459: 
22 ԳԱԹ, Թ Ազատյանի ֆ., բաժ 3, գ. 47, թ. 7: 
"ՀԱԱ, ֆ. 476, ց. 1, գ, 806, թ. 4: 
24 Բյուգւսնդիոն, Կ. Պոլիս, 1897թ.: 

1914 թ. դրությամբ Հեքիմխանում բնակվում էին շուրջ 100 տուն, 7-
70 շունչ հայ բնակչություն, որի շուրջ 50%-ը կաթոլիկ էին25: 

Հեքիմխսւն գյուղախմբի կազմում է գտնվում նաև Հասան Չելեպի, 
Մուշովկա և Անսուր գյուղերը, ուր ևս բնակություն էին հասատատել 
որոշ թվաքանակով հայ բնակչություն: 

Ըստ որոշ տեղեկությունների Հասան Չելեպի գյուղը XX դ. 
սկզբին, նախքան Մեծ եղեռնը ուներ 25-30 տուն հայ ազգաբնակչութ-
յուն26: ճշմարտությանը մոտ ենք համար այն տեղեկությունը, որի 
համաձայն գյուղը ունեցել է 30 տուն, 237 շունչ հայ բնակչություն27, 
քանի որ միջին հաշվով յուրաքանչյուր տան անդամների թիվը հաս-
նում էր մոտ 8-ի: Գյուղախմբի կազմում գտնվող Մուշովկա հայաբնակ 
գյուղը, 1878 թ. բաղկացած էր 20 տուն, 104 շունչ հայ բնակչությու-
նից28: 

Հետևելով գյուղի հայ բնակչության աճի դինամիկային նշենք, որ 
արդեն 1895 թ. գյուղում բնակվում էին 36 տուն հայ բնակչություն29: 
Ուրախությամբ պետք է նշել, որ 1895 թ. համիդեական կոտորածների 
ժամանակ գյուղը կորուստներ չի տվել շնորհիվ այն հսկա քարայրի, 
ուր ապաստան գտան հայերը և մի քանի օր շարունակ դիմադրեցին 
թուրք և քուրդ խուժանին30: Կոտորածներից զերծ մնալու շնորհիվ, 
գյուղի հայ բնակչությունը զգալի աճել էր XX դ. սկզբին, և 1914 թ. հա-
յերի թիվը այս գյուղում կազմում էր 50 տուն, 380 շունչ31: Թեև հայերը -
համիդեական կոտորածների հետևանքով կորուստներ չունեցան, սա-
կայն, չափազանցություն պետք է համարենք Օոցիկյանի հաղորդած 
այն տվյալը, որի համաձայն նույն ժամանակ հայերի թիվը գյուղում 
կազմում էր 800 շունչ32: 

25 Kevorkian Raymond H., նշվ. աշխ., էջ 391: 
M<UU, ֆ. 476, g. 1, գ. 806, թ. 3, տե՛ս նաև Ալպոյաճեան 11, նշվ., աշխ., էջ 475, 
Աղեքսանդրյան, նշվ., աշխ. էջ 393: 
27 Kevorkian Raymond H., նշվ. աշխ., էջ 391: 
28 ԳԱԹ, Թ. Ագատյան ֆ., բաժ 3, գ. 47, թ. 7: 
29 Ալպոյաճեան Ա„ նշվ., աշխ., էջ 476: 
30 Նույն տեղում, տե՛ս նաև Ծոցիկեան Մ., Արեւմտահայ աշխարհ, Նիւ Եորք, 
1947, էջ 386: 
31 Kevorkian Raymond H., նշվ. աշխ., էջ 391: 
32 Ծոցիկեան Մ., նշվ. աշխ. էջ 386: 

Անսուրը Հեքիմխան գյուղախմբի վերջին այն գյուղն էր, ուր հայերը 
բնակություն էին հաստատել: Նախքան Մեծ եղեռնը նրանց հասավ 
այստեղ 167 շնչի33: 

Այսպիսով, Աքչաթաղը Մալաթիայի գավառի հյուսիս-արևմտյան 
գավառակն Էր XIX դ. վերջին և XX դ. սկգբին, ուր հայությունը բնակ-
վում էր Արղա կենտրոնում, ինչպես նաև Հեքիմխան գյուղախմբում 
գտնվող Հեքիմխան գյուղաքաղաքում, Հասան Չելեպի, Մուշովկա և 
Անսուր գյուղերում և նախքան Մեծ եղեռնը նրանց ընղհանուր թիվը 
կազմում Էր 1714 մարդ: 

Մալաթիա գավառի հարավային գավառակների մեջ ամենախոշո-
րը և ընդարձակը Քյախտայի գավառակն Է, որը գտնվում Էր գավառի 
հարավ-արևելյան մասում: Նրա սահմանը արևելքից կազմում Էր Եփ-
րատ գետը, հարավից և արևմուտքից՝ Հիսնի Մանսուր գավառակը, իսկ 
հյուսիսից՝ Մալաթիա գավառակը: Գավառակը XIX դ. վերջին և XX դ. 
սկգբին բաժանված Էր հինգ գյուղախմբերի՝ Քյախտա, Կերկեր (Կար-
կառ), Մերտեսի (Մրտեսի), Շիրո, Զերավիքան: 

Գյուղախմբի վարչական կենտրոնը Քյախտա գյուղաքաղաքն Էր, 
որտեղ 1914 թ. բնակվող 4300 բնակիչներից 2250-ը հայեր Էին34: 

Բացի վերոհիշյալ կենտրոնից, նախքան Մեծ եղեռնը հայերը 
իրենց բնակութունը հաստատել Էին հետևյալ գյուղերում35, որոնք տե-
ղաբաշխված Էին Քյախտե կենտրոնից ոչ այնքան հեռու, Եփրատի 
ափերին. 

Գյուղ Տուն 
Պւուհսք Պաո 15 
Պերվետու Ց 
Գոլուգ Ց 
Կսւրչորան 2 
Հասունտիկին 3 
Տարտաոան 3 
MujiJqnnq 1 
Նաոնճա 12 
Կապեր 2 
Քյսւն 4 

33 Kevorkian Raymond H., նշվ. աշխ., Էջ 391: 
34 Նույն տեղում, Էջ 390: 
35 Ալպոյաճեւսն Ա., նշվ., աշխ., Էջ 513: 

215 



ԳոոոսԱԻւ 3 
Փիրախ 2 
Նենիճանոն 9 
Թհւ 4 
Քերքոիյ 1 
Բւսոբանոս 2 
Թոմակ 1 
Կաոաու 1 
Անտամ 5 
Քեֆերտիչ 5 
Նունի 9 
կերկեր 5 
Uqnme 2 
Տերսխա 5 
Իվլպիշ 18 

Այսպիսով, Քյախտեի գյուղախմբի 25 գյուղերում կար 132 տուն 
հայ բնակչություն: Եթե յուրաքանչյուր տան անդամների միջին մեծութ-
յունը ընդունենք 8 շունչ, ապա ստացվում է 1056 շունչ: Փաստորեն, 
ողջ գյուղախմբում նախքան Մեծ եղեռնը բնակվում Էր 3306 շունչ հայ 
բնակչություն: Քյախտեի կազմում գտնվող հայաբնակ գյուղերի մի քա-
նիսի մեջ նույն ժամանակահատվածում 60-70 տան չափ ընդհանուր 
հաշվով ասորի բնակչություն կար36: 

Շիրոյի գյուղախմբի կենտրոն հանդիսացող հումրյուն գյուղում 
1915 թ., նախքան Մեծ եղեռնը բնակվում Էր 350 հայ, 1700 շունչ մահ-
մեդական ազգաբնակչություն37: Բացի այս կենտրոնից, հայերը բնա-
կություն Էին հաստատել նաև մի շարք գյուղերում: 1914 թ. դրությամբ 
այդ գյուղերի38 ժողովրդագրական վիճակը հետևյալն Էր՝ 

Գյուղ Հայ (տուն) Ասորի (տուն) 
ՔեՓերտԻօ 20 15 
Աղվան 5 10 
Տամւու 5 8 
ՔոաոԻ 4 -

34 Նույն տեղում: 
37 Kevorkian Raymond H., նշվ. աշխ., Էջ 390: 
38 ՀԱԱ, ֆ., 476, ց.1, գ. 804, թ. 40,42., տե՛ս նաև Ալպոյաճեան а , նշվ., աշխ., 
Էջ 514: 

Ձաւ]>հԱ 2 2 
Արղուչայ 3 3 

Սակայն, պետք է նշենք, որ այս գյուղերի ցանկը ամբողջական չէ, 
քանի որ մեկ այլ աղբյուրի39 վկայությամբ այդ գյուղերի մեջ էին նաև 
Գյավուզ, Դերետեպե, Կրաջ գյուղերը, որոնք Չամչիկ, Արղուչայ գյուղե-
րի հետ միասին ունեին 130 շունչ հայ բնակչություն: Եթե Քեֆերտիգ, 
Աղվան, Տամլու, Քըարի գյուղերի տների անդամների միջին մեծությու-
նը կրկին ընդունենք 8-ը, ապա ստացվում է, որ այդ գյուղերում հայ 
շնչերի թիվը հասնում էր 272-ի: Փաստորեն ողջ Շիրոյի գյուղախմբում 
XX դ. սկգբին բնակվում էր 622 շունչ հայ բնակչություն: 

Կերկեր գյուղախմբի կենտրոնը համանուն գյուղն էր: 1914 թ. 
դրությամբ ողջ գյուղախմբում բնակվում էր 450 շունչ (տուն) հայ բնակ-
չություն, որոնք բնակություն Էին հաստատել Կերկեր, Կոմիկ, Կարուն, 
Կաղնտեք, Պայիգի, Պեմերղո, Թելլո, Թերքիդին, Սերերե, Բեթրկե, 
Թեմշիագ, Վանկ, Խեչիդուռ, Խորագլի, Տերմեխան, Թչափիան, Փիրա-
խի, Չաֆքան, Արղավունի, Ագմայ, Հալուր գյուղերում40: 

Բավականին հոծ հայ ազգաբնակչություն է հաստատվել XX դ. 
սկզբին Մերտեսի գյուղախմբում: Այստեղ 1914 թ. կար 312 տուն, 2425 
շունչ հայ բնակչություն, որոնք բնակություն էին հաստատել Բեյուք-
Բաղ, Հասան-Դիգին, Խորես, Հելիմ, Կարա-Թյուլպե, Թելթելա, Սրա-
թուդ, Նարենտչ, Փերագ, Ուլբիչ, Քյուլբուք, Քեքերդիչ, Հոութ, Քորդի 
գյուղերում41: 

Անդրադառնալով Զերավիքան գյուղախմբին՝ պետք Է նշենք, որ 
նույն ժամանակահատվածում, այստեղ գոյություն ուներ ընդամենը 
100 տուն, 820 շունչ հայ բնակչութուն, որոնք տեղաբաշխված էին Բեր-
վեդոլ, Գեյեքան, Քոլիկ, Գարաշոռ, Հավանկ, Բիլկա, Մեչրաղ, Կարա-
թուր, Գուդիչ, Փերտեսո, Աեյդ Մահմուդ գյուղերում42: 

39 Kevorkian Raymond H., նշվ. աշխ.. Էջ 390: 
40 Տե՛ս նույն տեղում: 
41 Տե՛ս նույն տելում: 
42 Տե՛ս նույն տեղում, է? 391: 

Այսպիսով, Քյախտեի գավառակը վերոհիշյալ ժամանակահատվա-
ծում իրենից ներկայացնում էր հայերով բնակեցված մի կենտրոն, ուր 
1914 թ. նրանց թիվը կազմում Էր 7623 շունչ: 

XIX դ. վերջին և XX դ. սկգբին Մալաթիա գավառի հարավ 
արևմտյան գավառակը Հիսնի Մանսուրը էր (Ադիաման), որը արևմուտ-
քից սահմանակից էր Պեհեսնի գավառակին, արևելքից՝ Քյախտեին, 
հարավից եզերվում Էր Եփրատ գետով, հյուսիսից՝ Մալաթիայի գավա-
ռակով: Գավառակի կենտրոնը Հիսնի Մանսուր կամ Ադիաման խոշոր 
քաղաքն Էր: Քաղաքը XIX դ. վերջին նախքան 1893 թ. ունեցել Է 600 
տուն հայ բնակչություն43, և Եթե յուրաքանչյուր տան շնչերի միջին մե-
ծությունը կրկին ընդունենք 8-ը, ապա ստացվում Է, որ Հիսնի Մանսու-
րի հայ բնակչության թիվը նախքան 1893 թ. կազմել Է 4800 շունչ: Սա-
կայն, 1893 թ. ավերիչ երկրաշարժը կտրուկ ազդեց քաղաքի Էթնիկ 
նկարագրի վրա: 1895 թ. համիղեական կոտորածների ժամանակ Հիս-
նի Մանսուրը այն եզակի վայրերից Էր, ուր մի քանի քաջերի գլխավո-
րությմաբ կազմակերպվեց դիմադրություն և համեմատաբար քիչ զո-
հեր տրվեց: 1893 թ. երկարշարժը և 1895թ. կոտորածները խիստ բա-
ցասաբար անդրադարձան հայ բնակչության թվաքանակի վրա, քանի 
որ արդեն 1914 թ. Հիսնի Մանսուր քաղաքի հայ բնակչության թիվը 
կազմում Էր ընդամենը 3390 շունչ44: Փաստորեն, XX դ. սկգբին հայ 
բնակչության թիվը ոչ միայն չէր աճել, այլև պակասել էր 1410 անծով: 
Բացի այս կենտրոնից որոշ թվով հայ բնակչություն բնակվում էր Աամո-
սատ կոչվող գյուղախմբի գյուղերում: Գյուղախմբի կենտրոնը Եփրատի 
ափին գտնվող Աամուսատ քաղաքն էր, որը նախքան Մեծ եղեռնը ունե-
ցել է 20 տուն հայ բնակչություն45, և եթե կրկին առաջնորդվենք այն 
սկզբունքով, որ յուրաքանչյուր տան անդամների միջին մեծությունը 8 
շունչ է, ապա ստացվում է, որ քաղաքը ուներ ընդամենը 160 շունչ հայ 
բնակչություն: Պետք է նշել, որ հայերի այս քիչ քանակությունը պա-
տահական չէր քանի որ գյուղախումբը բնակեցված էր 400 տուն քուրդ, 

43 Ալպոյաճեւսն Ա., նշվ., աշխ., էջ 493: 
44 Kevorkian Raymond H., նշվ. աշխ., էջ 391 : 
45 ՀԱԱ ֆ.476,ց.1,գ.804,թ.32: 

թուրքմեն, թուրք և մահմեդական այլ տարրերով46: Վերոհիշյալ հայկա-
կան գյուղերը, ուր քիչ թե շատ բնակություն էին հասատել հայերը 
հետևյալներն էին. Վարդանա, որը գտնվում էր Սամոսատից դեպի հա-
րավ և դեռևս 1888 թ. ուներ 40 տուն հայ բնակչություն47: Ի դեպ, այս 
գյուղի հայ բնակիչները բոլորը կաթոլիկ դավանանքի էին: Ցավոք, 
նրանց թիվը XX դ. սկզբին պակասեց, քանի որ բնակչության մի մասը 
գաղթեց Մալաթիա և 1914 թ. գյուղում կար ընդամենը 15 տուն հայ 
բնակչություն48: Այսինքն գյուղը ուներ 120 շունչ հայ բնակչություն 
(ինչպես այս, այնպես էլ մյուս գյուղերի դեպքում հաշվարկն իմն է - Ա. 
Մ.): Այս գյուղի հարևանությամբ է գտնվում Խրաֆի կոչվող գյուղը, որ 
նույն ժամանակ ուներ 4 տուն, 32 շունչ հայ բնակչություն: Հիսնի Ման-
սուր կենտրոից դեպի հարավ արևելք գտնվող Կևրեկ գյուղը ուներ 5 
տուն, 40 շունչ հայ բնակչություն: Արա հարևանությամբ գտնվող Շնսւ-
պի գյուղը ուներ 4 տուն, 32 շունչ հայ բնակիչ: 

Աամոսատ կենտրոնից դեպի հարավ-արևմուտք գտնվող Քիլիսան 
գյուղը ուներ 6 տուն, 48 շունչ հայ բանկչություն, Տարտղանը՝ 5 տուն, 
40 շունչ, Կոզանը՝ 3 տուն, 28 շունչ: Աամոսատ կենտրոնի Արևմտյան 
մասում էին գտնվում Դանթարա գյուղը 10 տուն, 80 շունչ հայ բնակ-
չությամբ, Մարմարան՝ 4 տուն, 32 շունչ, Գյոլբունար՝ 4 տուն, 32 շունչ: 
Աակայն, պետական փաստաթղթում և Ալպոլաճյանի աշխատության 
մեջ բերված գյուղերի այս ցանկը լրիվ չէ: Գյուղերի այս ցանկը ամբող-
ջացնում է Ռ. Գևորգյանի և Փ. Փաբուջյանի, ինչպես նաև Աղեք-
սանդրյանի աշխատությունները49: Մնացած այդ գյուղերը, որոնք տե-
ղաբաշխված էին գյուղախմբի կենտրոնական և հյուսիսային մասերում 
հետևյալներն էին (հաշվարկը իմն է - Ա. Մ.). 

Գյուղ Տուն Շունչ 
Հաւկ 2 16 
Զուռնա 2 16 
Պշրին 2 16 

46 Ալպոյաճեան Ա., նշվ., աշխ., էջ 496: 
47 ՀԱԱ ֆ. 476, ց.1, գ. 804, թ. 33., տե՛ս նույնը Ալպոյաճեան Ա., նշվ., աշխ., էջ 
495: 
41 Տե՛ս նույն տեղում: 
49 Kevorkian Raymond H., նշվ. աշխ., էջ 391, Աղեքսանդրյան նշվ., աշխ. էջ 408-
409: 

ԹաԱտհո 2 16 
Ուրեմն 2 16 
ԶարկոԱ 2 16 
Ի?եք 2 16 
Թերբեթիլ 2 16 
Բոցուք 2 16 
Ընդհանուր 18 144 

Այսպիսով, 1914 թ. դրությամբ Հիսնի Մանսուր (Ադիաման) գավա-
ռակում բնակվող հայ բնակչության թիվը կազմում էր 4174 շունչ: 

Պեհէանի գավառակը XIX դ. վերջին և XX դ. սկգբին, գտնվելով 
Մալաթիայի գավառի հարավայի հատվածում, հյուսիսից սահմանակից 
Էր Մալաթիայի և Աքչաթաղի գավառակների, հարավից և արևելքից՝ 
Հիսնի Մանսուր գավառակին, արևմուտքից՝ Կիլիկիային: Գավառակի 
կենտրոնը Պեհեսնի գյուղաքաղքն Էր, ուր 1914 թ. ապրում Էր 530 տուն, 
3750 շունչ հայ բնակչություն50: Այս բնակչության մեջ շուրջ 45 տուն 
կաթոլիկ և բողոքական հայեր կային, որոնք այստեղ հաստատվել Էին 
1875 թ.51: 

Նախքան 1895 թ. ջարդերը հայերը բնակություն Էին հաստատել 
նաև հետևյալ գյուղերում52. Աուրֆագ, որը գտնվում Էր Պեհեսնիից դե-
պի արևելք և ուներ 20 տուն հայ բնակչություն: Պեհեսնիից դեպի հյու-
սիս Էր գտնվում Թութ գյուղը, ուր կար 16 տուն հայ բնակչություն: Աուր-
ֆագից հյուսիս-արևելք Էր գտնվում Շամպոյարը 10 տուն հայ բնակ-
չությամբ հայ գյուղը, և Պեհեսնիից դեպի արևմուտք Է գտնվում Պելվե-
տեն գյուղը՝ 15 տուն հայ բնակչությամբ53: Ավելի քիչ քանակով հայ 
բնակչության կարելի Էր հանդիպել Պեհեսնիից հարավ գտնվող Քես-
սուն գյուղաքաղաքում, Խոչկաչի ու Ռաբան գյուղերում: Այս գյուղերը 
շուտով ենթարկվեցին սարսափելի կոտորածների, որոնց հետևանքով 
եղան սարսափելի մարդակային կորուստներ: 

50 Նույն տեղում, Էջ 381: 
51 ՀԱԱ, ֆ. 476, ց.1, գ. 806, թ.137„ տե՛ս նույնը Ալպոյաճեւսն Ա., նշվ., աշխ., Էջ 
91: 
52 ՀԱԱ ֆ. 476, ց.1, գ. 804, թ. 5., տե՛ս նույնը Ալպոյւսճեան Ա., նշվ., աշխ., Էջ 
486: 
53 Այստեղի հայերը թրքախոս Էին: 

Ընդհանուր Պեհեսնիի գավառակի հայ բնակչության թիվը 1914 թ. 
դրութամբ կազմում էր 4550 շունչ64, որից, ինչպես նշել ենք, 3750-ը 
վարչական կենտրոնում: 

Այսպիսով, Մալաթիայի գավառը XIX դ. վերջին և XX դ. սկզբին բա-
ժանված Էր Մալաթիայի Աքչաթաղի, Քյախտեի, Հիսնի Մանսուրի, Պե-
հեսնիի գավառակների: Հայերը այս գավառի հիմնական Էթնիկ տարրե-
րից Էին և 1914 թ. նրանց ընդհանուր թիվը կազմում Էր 40 528 մարդ: 

АРМАН СААКЯН 
ИИНАНРА 

ЧИСЛЕННОСТЬ АРМЯНСКОГО НАСЕЛЕНИЯ 
МАЛАТИЙСКОГО САНДЖАКА в 
КОНЦЕ XIX-НАЧАЛЕ XX ВВ. 

РЕЗЮМЕ 
Малатийский санджак до 2-ой половины XIX века являлся 

южным санджаком Себастийского вилайета. 1870-ых гг. он был 
присоединен к вилайету Харпут/Мамурет-ул-Азиз/. В конце XIX 
века Малатийский санджак был подразделен на 5 каз: Малатия, 
Агчатах, Хисни Мансур, Кяхте, Пехесни. Это разделение сохра-
нилось и в начале XX века. Каза Малатия являлась центральным 
из перечисленных каз. Центром как всего санджака, тал и упо-
мянутой казы был город Малатия. Основную часть населения го-
рода составляли 20600, а во всей казе 22467 армян. В тоже самое 
время в казе Кяхта проживало 7623, в Хисни Мансуре - 4174, в 
Пехесни - 4550, а в Агчатахе - 1714 армян. 

Во всем Малатийском санджаке в 1914 г. проживало в общей 
численности 40528 армян. 

54 Kevorkian Raymond Н., նշվ. աշխ., Էջ 391: 

